1. Ad-drefnu

Weithiau mae cyfrifo’n haws os yw’r rhifau yn cael eu had-drefnu. Bydd y ffordd a ddewisir gan y plant i ad-drefnu’r rhifau yn dibynnu ar y ffeithiau rhif sydd ganddynt ar y cof. 

Yn yr achos symlaf, annogir plant i roi’r rhif mwyaf yn gyntaf a chyfrif ymlaen wrth adio dau rif. Er enghraifft, gellir cyfrifo 4 + 7 trwy ei    

ad-drefnu fel 7 + 4 a chyfrif ymlaen pedwar o 7.

Mae'n bwysig bod plant yn gwybod pa bryd y gellir ad-drefnu rhifau  

a pha bryd na ellir gwneud hyn (e.e. 8 + 15 = 15 + 8 ond 8 – 5 ( 5 – 8). 

Wrth adio nifer o rifau at ei gilydd, dylai plant sylweddoli ei fod yn ddefnyddiol i chwilio am barau sydd yn gwneud cyfanswm hawdd, fel arfer lluosrif o ddeg. Er enghraifft, wrth adio 14 + 39 + 16 + 25 + 21, mae’n synhwyrol i baru rhifau :

                                            90 + 25 = 115     

Gall y goeden rif yn y diagram uchod fod yn bortread darluniol defnyddiol o’r ffordd mae’r rhifau yn cael eu paru.

Mae’r strategaeth o chwilio am barau penodol yn datblygu wrth i blant ddysgu mwy o ffeithiau rhif. Bydd plant Blwyddyn 1 yn cael eu hannog i chwilio am barau o rifau un-digid gyda chyfanswm o ddeg (e.e. 7 + 3, 2 + 8). Erbyn Blwyddyn 4 dylai plant fedru adnabod parau o rifau dau-ddigid gyda chyfanswm o gant (e.e. 75 + 25, 82 + 18). Caiff y strategaeth ei ymestyn ymhellach yn Mlwyddyn 6 wrth i blant chwilio am barau o ddegolion gyda chyfanswm o un cyfan (e.e. 0.8 + 0.2, 0.4 + 0.6).

Yn ogystal â chwilio am barau sydd yn rhoi lluosrif o ddeg, gellir hefyd defnyddio dyblau (e.e. 13 + 21 + 13 = dwbl 13 adio 21) neu gellir dosrannu rhifau er mwyn creu pâr cyfleus (e.e. 28 + 75 = 75 + 25 + 3).

Defnyddir y strategaeth hon pan fydd y cwestiwn wedi’i ysgrifennu

. Mae’n anodd ad-drefnu rhifau os yw’r cwestiwn ar lafar.




































































































